
Masisihal Tu Tal’aian

Tupa ka madaidaingaz tu maagq i tal’aian madikla’in a, naniin maqtu
kagnaan a is’aang. Aupa tal’aianin istaa ka dikla ihaan isiata is’aang siin
hubung.

Madia mita sainiduan, paisnavaan. Haiza masihal, a haiza ka madikla;
haiza bununa mazima madikla nitu siza ki masisihal tu sinkuzakuza. Sanasia
ki anak’anak tu is’aang siin iniliskinan, maaq i1 talmadiin a, na min’uni aipa
imita tu tal’aian.

Maaq i masabag a, nitu sauhaan migang magmut tudipin masabag;
tingmut minkailas a, nitu sauhaan sanvaliun a bunun a, tudipin minuqu
ihaan sapalan. Aupa na maputul a aisabagan, na listutudul ihaan ganian.
Tupa dau ka madadaingaz tu maag a taputudul tu bununa mangangai tu
bunun, maupa ki nii intaa tal’aian masihal.

Asa ka hubung mita tu pabisbisukun pakuzakuza. Maag i migumisang
a asa dau tu bisukbisuk, sintupa tu katu mangai kuzakuza. Maag a hubung
kuzakuza a mahaipi mamuqu masaingu, aupa pabisbisun mita. Maagq i nii ka
hubung bisukbisuk a na mihalang mita hubung; ansasuu tu maaqg i nii tu

kuzakuza, na’uka mita a sina’imaun. Pagpun maaq a madaingaz mita

magasam mita tu asa tu magasmav kuzakuza, nanitu pavaian, namalisihal
miqumis nastu ti.

Maaq a davus una, ikma’aiun maimadadaingaz qabasang ihaan
islulus’an, nitu gqalmangun quud, matusamu ka bunun pali’uni ki davus,
aupa isumsum a davus un haan Diganin mita. Maaq dau ka niang gainanup
bananaznaza nitu magtu paqudan davus. Laupakadau a Bunun haizin a
uvaz’az saduu tamatina ququud davus a, sisili’in amin quud davus,
talmamainduu tu bananaz siin binanau’az ququud amin, kinuzin a
mintapudavus, mihalangin a gataz, tibuklav, silup, damuunin a kaang, niin
magqtu sisdangun i tastulumag.

Thaanang ata laupakadau ka’ku isnavaan, sia mita malkahagqil a
pinsi’aun, malmananu ihaan ka’ku mapasnava ki gansiap siin taiklas, nitu
kavavaivi. Katu sisili ki inata tu iniqumisan, Imuu aipi ispasnava tu tal’aian.
Katu miliskin tu na iskinuzan 1 duma bunun, musqgaa sisasaa ka is’aang na

haiza tu qanian na minsia isuu a masisihal tu tal’aian.

